
P.P. Saydon
Kif Niftakru Jien

Rev. Kan. Joachim Schembri B.A., Lic.D., L.S.S.

L-Ghaqda tal-Malti (Universita)
Fis-“Sala Saydon”

(Arts Auditorium),
L-Universita ta’ Malta,
l-Imsida,
i-Gimgha, 22 ta’ Frar, 1991, fis-7p.m.

Habib tas-Sur Fons

Kont ghadni ma nafx min kien jew xjizen. L-ewwel darba li rajtu b’ghajnejja lill-
Professur Saydon kienet meta kont ghiadni dagsxejn ta’ tifel, gabel ma faqqghet
it-Tieni Gwerra Dinjija. Dun Pietru Pawl Saydon kien jinzel minn Binghisa sa San
Gorg ta’ Birzebbuga u jaghmel passiggata, tul ix-xtajta, flimkien mas-Sur Fons
Galea. Kienu jghaddu minn quddiemna, u ahna t-tfal tal-villeggjatura konna
nersqu nbusulhom idejhom — lill-wiefied u lill-iehor.

Is-Sur Fons ma kienx qassis, imma rufi tajba kien!

Meta sirna nafu 'l xulxin

[I-Gwerra ghaddiet u s-sjuf ukoll. It-tmien snin tal-kors fl-Universitd kienu
ghaddew nofshom. Kien is-sajf ta’ 1-1952 ul-Profs ujien, f'bank wiefied tal-karozza
tal-linja ta’ Birzebbuga, fi trigtna lejn il-Belt — hu minn Binghisa u jien mill-Bajja ta’
San Gorg — bdejna nithaddtu. B’hekk sar jafni, xi xahar qabel ma beda
jahallimni. Ingbidt lejh minn malli sirt nafu, sa minn dakinhar.

Professur taghna, u minn taghna

Bhala studenti kien ihobbna, ghalkemm b’¢ajt kien ighid: “L-istudenti kollha
xorta,” (u minn tafit llsien) “dejjem krakar!” Kellu Latin impekkabbli. Il-Latin
ghandu l-vantagg li minnu nnifsu hu xott u jagta’ fil-qasir. Saydon minn gaddisu
kien hekk: jekk jista’ jghiaddi b’kelma,ma juzax tnejn. Issib min ighidlek, ghal
Saydon, li komunikativa ma kellux fil-klassi; izda aktar nahseb li ma kenitx
tagilghu l-vuci. Jekk kont trid tithem xi hiaga, kont trid toqghod fl-ewwel bankijiet,
inkella titlef ilfil.

Jirrispetta lill-istudjuzi l-ohrajn

[I-Prof. Saydon ma kienx ifiobb jimponi l-opinjonijiet tieghu fugna u ghalhekk
kien jispjega t-teoriji ta’ listudjuzi kollha: imbaghad, jekk lil Saydon tkun drajtlu I-
isfumaturi kollha ta’ meta jitbissem, inkella jmejjel rasu, kont tinduna fuq liema

" naha jxagleb. Kien mohhiu miftufi, hekk li spiss kien ighid: “I-progress isir u jien

nimxi mieghu.” Dwar Hzvilupp kbir li xi Protestanti kienu ghamlu fl-istudii tal-
Bibbja, Saydon kien ifiobb ighidilna: “L-gherf ma hu monopolju ta’ hadd.”

L-artikli ta’ studju

Kellu wkoll teoriji tieghu originali, bhal dik ta’ liScroll Theory i tispjega kif
inholqu certi traspozizzjonijiet (dislocations) fcerti kotba, fosthom Isaija,
Geremija, u l-Evangelju ta’ San Gwann. Dwar dan, kiteb hawn Malta, fl-Ingilterra,
u go Htalja. Bis-sahha ta’ kull artiklu ta’ studju mill-pinna tieghu fil-“Catholic
Commentary on Holy Scripture” u fl-aqwa rivisti ta’ l-Ewropa u ta’ I-Amerika,
Saydon halla, minbarra I-Bibbja bil-Malti, patrimonju ta’ studju xjentifiku ghioli fil-
gasam tal-kritika bibblika u tal-filologija semitika. Mhux ta’ b’xejn afina listudenti
konna nammirawh u bejnietna nirreferu ghalih bhala “Ix-Xih”. Dik il-habta kellu
58 sena, izda baga’ jghallem sat-68.

L-gherf habibu

Kien dejjem ighid li, hawn Malta, l-ambjent ma kienx wiekied ta’ studju: ma kien
hawn xejn x’ihajrek tintefa’ fuq il-kotba. B’hekk, biex lilu ma jfixklu xejn, u ma
jfixklu hadd, kien jinghalaq gewwa u...erhilu jistudja! U biex fiadd ma jmur jiksirlu
rasu (hlief jekk tkun ftehimt mieghu u jinzel jiftahlek), go daru la ried ganpiena ta’
barra, la telefon, u lanqas radju (lief fl-ahhar marda meta hallihom idahhlulu t-
television).Langas meta l-professuri shabu kienu jorganizzaw .xi social fl-
Universita ma kien jidher. Izda mbaghad, xi drabi kien ikun fost i-haddara f'xi tieg
tal-hibieb fi truf ir-rahal! :

Sejba sensazzjonali

Darba wahda, ghadni niftakar, nhar 1-20 ta’ Novembru ta’ -1959, il-poster tat-
“Times of Malta” kellu, b’ittri kbar, din l-ahbar: “Professor Saydon’s Discovery”.
Kien hawn min dawwarha u bi¢-¢ajt gal: “Saydon kien infieba u reda’ deher, kien
mitluf u nstab” (cf.Lq 15:32). Izda, fil-fatt, xX’kien gara? Is-Sur Guzé Cassar
Pullicino, il-Librarian ta’ I-Universita meta kienet ghadha I-Belt, kien intebah li fug
i-qoxra ta’ ktieb li kien illegat bil-parémina kien hemm xi kitba, kemm kemm
ghadha tidher. U I-Profs. Saydon flieha u rega’ flieha, sakemm fl-ahhar induna bil-
valur u s-siwi taghha. Kien manuskritt antik, aktarx tas-Seklu IX WK, u |-
framment kien silta mill-Evangelju ta’ San Gwann, sewwa sew minn vrus 19 sa 28
ta’ kap 17. Ghal-Librerija ta’ l-Universita kienet sejba sensazzjonali u akkwist
kbir.

Sincier jirrakkontalna ~ V

Ma kienx jahisibha darbtejn u jtarrfilna x’ikun gralu. Fugq il-bankina fi Strad
Merkanti, hu u gej lejn I-Universita, wahda mara gibditlu l-attenzjoni lejn il-kappell.
Xisib? Kien miexi b'ingwanta f'idu mhix milbusa, ghollaidu biex jirranga l-kappell,
u halla lingwanta hemm fugq, ibbilan¢jata fuq il-kappell!

Qpoests

Mosé u Hu...

Darba f'nofs lezzjoni beda jgedwed: “Kemm hu kiesah! ¢is, kemm hu kiesah!”
Stagsejnieh ghal min kien gieghed ighid. “Ghal dak li qgafilli l-bagalja.” Ghax
Saydon kellu I-molla tal-bagalja dejjem miftuha u kien izomm l-ghatu taghiha
b’sebghu meta jkun miexi. Li gara kien li wiehed minn shabna ried jara l-molla
kenitx imhassra u gafilhielu. Imhassra ma Kenitx; imma 1-Profs. qal li ma riedx
joqahod jagfel u jiftah, jagfel biex jerga’ jholl. Niftakar li darba mort mieghu ghand
listampatur jismu Mosg, biex ihallsu tax-xoghol fuq faxxiklu minnhom, tal-Kotba
Mgqaddsa; u l-bagalja xorta wahda miftuhia kienet, bil-bieba mizmuma maghluga
biss b’sebghiu, avolja kellu fiha il-mijiet tal-liri. U ga fhimtu jekk, meta kien jilmenta
li hawn Malta ftit huma dawk li jagraw il-Bibbja kollha kien ighid: “Jien u Mosé
biss!” Mose, kif ghiedna, kien dak li fl-EEmpire Press Radimlu blittri ta¢-comb il-
faxxikli kollha, ittra ittra, mill-ewwel kelma sa l-aliiar wahida, mill-Genesi sa -
Apdkalissi, mal-medda ta’ dawk it-tletin sena.

Jistedinna ghall-ikel

Maghna kien jistgarr li zagqu kien ihiobbha. Kien jinqala’ biex jahdem xi haga
tal-helu u jmidd idejh fil-k¢ina. Kien, aktarx, I-uniku hobby tieghu, barra s-safar ul-
kotba. Hekk, kien jaghimel il-qalb lil Karmena, il-housekeeper kunjomha Zerafa, li
kienet ilha mieghu minn wara I-mewt ta’ ohtu. Meta konna seminaristi, fLulju,
wara l-ezamijiet, kien jistedinna mmorrulu Binghisa ghall-Festa tal-Qalb ta’ Gesti.
Fdik il-knisja ¢kejkna tal-Kunéizzjoni, fejn il-Profs kieniqaddes kuljum fis-sajf u fil-
Hdud matul is-sena, konna mmorru nkantaw u naghmlu servizz f'dik il-funzjoni
tal-Qalb ta’ Gest. Konna nkunu minn 10 sa 12 u kien izommna ghall-pranzu.
Kemm kienu jifiriu bina il-Profs. u Karmena! U ahna bihom!

Hu jaf isajjar, u jien naf niekol

Inghid ghalija, anke meta sirt qassis, kien jiktibli biex immur niekol ghandhom.
U bija kien jiehu gost. Tafu ghaliex? Ghax kont niekol kull ma jqeghedli fil-platt: xi
platt kirxa, xi timpana mhawra b’saff patata, jew ilsien imsajjar tajjeb, biex ma
nsemmix i¢-¢ajta ta’ l-aljotta ta’ Nhar ta’ Hamis (Rut u laham flimkien).

L-ittri tieghu...ta’ kuragg ghalija

Meta wasalna fl-ahhar tal-kors tat-teologija, urejtu bil-hsieb li, fOttubru ta’
wara, immur naghmel kors ta’ sentejn fl-Istitut Bibbliku. L-idea ghogbitu. Fl-ittri
tieghu b’kitba mill-isbah li ghadni nghozz sal-lum, kemm domt Ruma, kellu habta
jsib i-mod kif ihedgigni ghall-istudju b’pariri 51eWJa u prattici: issa biex fil-librerija
tal-Bibbliku nikkonsulta t-tali ktieb, inkella xi artikolu f’nvxsta,u issa biex nasal
wasla sal-kamra tat-tali professur antha u niddiskuti mieghu xi punt j jew iehor
mid-dagsxejn ta’ tezi li ridt nikteb.

Saydon, Bea u Piju XII

Se nirrakkonta episodju mill-aktar ghall-qalbi. Meta kont Ruma, Monsinjur
Saydon talabni nghid lill-Kardinal Bea (kien wiehed mill-professuri li kelli u kien
ghadu ma sarx Kardinal hlief is-sena ta’ wara) biex jipprezenta kopja ta’ I-Erba’
Evangelji u |-Atti maglubin ghall-Malti lill-Qdusija Tieghu I-Papa Piju XII. Jiena hadt
hsieb ordnaijt il-legatura bajda tal-gild, u blistemma tal-Papa Pacelli, fl-Universita
Gregorjana. Imbaghad hadtilha ritratt u bghattu lil Saydon bhala tifkira. Agostino
Bea kull nhar ta’ Gimgha fit-3.00 ta’ wara nofsinhar kienet tigih il-karozza mill-
Vatikan biex imur igarar lill-Papa. F'wahda minn dawn il-mawriet, Bea ha mieghiu
il-ktieb ta’ Saydon, li jien tajtu, u ipprezentah lill-Papa flimkien ma’ ittra bil-Latin
minn P.P. Saydon. Il-Professur Bea deher ferhan li kien ged jaghmel dak il-pjacir
lill-Professur Saydon, wiefied millistudenti bikrin u benemerenti ta’ l-Istitut

Bibbliku.

Fil-lagghat internazzjonali

Monsinjur Saydon, ta’ studjuz kbir li kien, kien jaghti importanza gmielha lill-
Kungressi Internazzjonali tat-Testment i-Qadim u Kungressi ohra ta’ Studji
Orjentali. Lili, malli temmejt l-istudji fRuma, beda jhajjarni naghimel bhalu. Hadni
mieghu darbtejn: b’hekk, fLouvain, fOxford, u fDublin, stajt nara b’ghajnejja
x’idea gholja tiegfiu kellhom il-bibblisti u l-orjentalisti ta’ barra minn Malta. Ghadni
ged ingib quddiem ghajnejja meta kont se nsiefer mieghu ghall-ewwel darba.
Ghalkemm kien jaf i ma npejjipx, qalli nixtri xi ftit pakketti sigaretti. Dan biex ikolli
x’noffri lill-membri tal-Kungress waqt lintervalli u hekk ikunli efifef nagbad
nithaddet ma’ dak u ldehor. Izda gurnata minnhom beza’ li nagbad il-vizzju tat-
tipjip u jkun htija hu. U jiena ghidtlu: “I¢-¢ikkulata ahjar minnhom!” Serrafitlu
mohhu.

Raghaj ta’ l-erwieh

Dwar ix-xoghol pastorali, l-akbar taghlima li tani Saydon hija li fil-Qrar is-
sacerdot jiswa ta’ l-akbar gid meta juri rufiu bhala tabilhaqq missier, aktar milli
hag’ohira. Dak il-parir ghadu jidwi f'mohhi sal-lum, fil-ministéru tieghi kappillan ta’
listudenti tan-New Lyceum. Mal-parru¢c¢ani ta’ Binghisa hu hekk gab rufiu.

Santa Katarina ssahhru!

U la ged insemmu 'l Binghisa, niskuza ruhi maghkom jekk ghadni ma semmejt
xejn li Saydon miz-Zurrieq kien u lil Santa Katarina kien ifiobbha dags id-daw!
t'ghajnejh. Trabba ma’ sagajn zijuh Dun Pawl li, jekk ma nizbaljax, kien

prokuratur tal-Knisja. Hekk ukoll hut il-Profs u graba ohrajn. U tinsewx li daru-

kienet biswit il-bieb tan-nofs tal-Knisja ta’ Santa Katarina.

Stil ta’ rahli

Naghilaq b’aneddotu li jehodkom mill-gdid lejn it-telgha ta’ bejn Kalafrana u
Binghisa. Dun Pietru Pawl Saydon kien jiefiu gost meta xi hadd kien jitfixklu ma’
xi wiehed mill-bdiewa ta’ linhawi. Fiz-zmien li konna lkoll nilbsu s-suttana, il-Profs
meta jkun Binghisa kien ifiobb jogghod bil-qalziet twil tad-drapp ta’ Franza u qmis
bil-kmiem twal bi¢-¢ingi fugha. Darba kien niezel wielied bir-rota min-nizla ta’ Fal
Far u kien se jidhol fuqu. “Skuzi gbin,” qallu dak, “kont se ntajrek!” U I-Profs
Saydon kien jikkumenta: “Mank galli ‘mghallem’, imgar!”



